
le filamentos del lampas electric incandescente.

wolframite {s} = Min. Mineralo del qual on extrahe le wolfram.

De hic: wolframite.

wombat {s} = Zool. Urso marsupial.

+ won {s} = Unitate monetari principal (de Corea).

+ wordprocessor {s} = (parola angl.) Inform. Processo de parolas.

+ workshop {s} = (parola angl.) Atelier, officina, section in un fabrica.

Worms {spr} = (parola germ.) Urbe de Germania (rhenania Palatinat, sur le Rheno.



X



x {s} = Vinti-quarte littera del alphabeto e le vinti-none del consonantes, un consonante duple (ks – taxi, gs – examen); X, cifra roman valente dece; in algebra X es uno del incognitos; illo designa imprecisemente un persona o un cosa: seniora X, tempore X; objecto in forma de X, tabouret a pedes cruciate; radios X.

+ xanthic {adj} = Chim.: acido -, (ned. xantogeenzuur, geetzuur).

+ xanthina {s} = Chim. Base puric entrante in le composition del acidos nucleic, e que es un constituente del theobromina, caffeina e del theina (producto organic que se trova in urina, in sanguine, in the, in caffe etc.).

+ xanthio {s} = Bot. (xanthium spinosum) Planta del familia compesitas, con folios spinose al base, spinos bifurcate; in locos non cultivate.

+ xanthippe {s} = (ned. xantippe).

+ xanthoma {s} = Med. Tumor benigne, cutanee o subcutanee, de color jalne, e continente essentialmente cholesterol.

+ xanthophylla {s} = (gr. xanthos, jalne, e phullon, folio) Bot., Chim. Pigmento jalne del cellulas vegetal, accompaniante le chlorophylla e habitualmente mascate per illo.

xen - {adj} = (apparente in derivatos e compositos).

De hic: xenio; xenophobe etc.; pyroxeno etc.

+ xanthopsia {s} = Med. Disordine del vista que face que le malado vide omne cosas in un color jalne.

xenio {s} = Antiq. Dono, presente offerite al hospites e ambassadores in Grecia e Roma.

+ xenocratia {s} = Forma de governamento in le qual le autoritate es exercitate per estranieros.

+ xenogame {adj} = Bot. Sexuate con gametas estranier.

+ xenographia {s} = Scriptura estranier.

xenon {s} = Chim. Uno del gases rar del atmosphera (symb.: Xe).

xenophile {adj} = (gr. xeno, estraniero, e philos, qui ama) Qui ama le estranieros.

De hic: xenophilo.

xenophilia {s} = Sympathia pro le estranieros.

xenophilo {s} = Persona qui ama le estranieros.

+ xenophobe {adj} = (gr. xenos, estraniero, e phobos, espaventa) Qui detesta le estranieros.

De hic: xenophobia; xenophobo.

+ xenophobia {s} = Hostilitate systhematic in respecto al estranieros.

+ xenophobo {s} = Qui es hostile al estranieros.

+ xeranthemo {s} = Bot. Planta herbacee a flores purpuree e violacee o blanc, equalmente appellate immortal annual. (Familia del compositas).

+ xerographia {s} = (nomine deponite) Methodo de reprographia.

+ xerographiar {v} = (photo)copiar, xeroxar.

+ xerographic {adj} = xeroxate.

+ xerophytic {adj} = Proprie al xerophytes.

+ xerophyto {s} = Bot. Planta adaptate al siccitate, sia per su superfacie reducite, sia per su formas carnal, o ben per un vita principalmente subterranee, o in fin per un vita vegetative multo curte.

+ xerox {s} = Apparato de reproducer e de multiplicar basate sur xerographia.: copiar per xerox.

+ xi {s} = (ksi) vide ksi, littera grec.

+ xiphoide {adj} = (gr. xiphos, spada, a eidos, aspecto) Bot. In forma de spada, gladio. Anat. Se dice del appendice que constitue le parte inferior del sterno: appendice —.

xylema {s} = Bot. Texito vegetal, formate del cellulas vivente, de fibras e de vasos constituente le ligno.

+ xylene {s} = Chim. (gr. dulon, ligno) Hydrocarburo benzenic C6H4(CHs)2

